"देश के प्रधानमंत्री श्री नरेंद्र मोदी जी आत्मनिर्भर भारत के, जिस विजन के साथ आगे बढ़ रहे हैं, ज़रूरी हो जाता है कि देश के मुस्लिम भाई भी कंधे से कंधा मिलाकर प्रधानमंत्री का सहयोग करते हुए, इस देश को 2047 तक विकसित राष्ट्र बनाने के लिए कार्य करें"

उपरोक्त शब्द धीरेंद्र सिंह ने आज दिनांक 26 जनवरी 2024 को नोएडा अंतरराष्ट्रीय हवाई अड्डे में जमीन देने वाले किसानों के लिए बसाई गई कॉलोनी में मुस्लिम समाज द्वारा आयोजित गणतंत्र दिवस कार्यक्रम में कहे। जेवर विधायक धीरेन्द्र सिंह ने आगे बताया कि ब्रितानिया हुकूमत से संघर्ष करते समय अशफाक उल्ला खान जैसे स्वतंत्रता सेनानियों ने अपनी मातृभूमि के लिए हंसते-हंसते अपने प्राणों को न्योछावर किया था, उन स्वतंत्रता सेनानियों का सपना था ,कि मुल्क आज़ाद होगा और सभी लोग मिलकर, इस देश को मजबूत बनाने के लिए काम करेंगे। इसलिए हम सभी देशवासियों को मिलकर आज के दिन शपथ लेनी चाहिए कि "दुनिया के सबसे बड़े लोकतंत्र को, दुनिया का सबसे शक्तिशाली देश बनाने की दिशा में साथ मिलकर आगे बढ़ेंगे और उन स्वतंत्रता सेनानियों के सपनों को साकार करेंगे, जिन्होंने कंधे से कंधा मिलाकर भारत माता को आजाद कराने के लिए अपने ही प्राणों की आहूति दी थी।"
आज के इस कार्यक्रम में सैंकड़ों की तादाद में जेवर के आस-पास चलने वाले मदरसों के छात्र तथा नौजवान और बुजुर्ग मौजूद थे। 
इससे पहले जेवर विधायक श्री धीरेन्द्र सिंह ने रबूपुरा स्थित शांति देवी राजकीय महाविद्यालय में झंडारोहण कर, बच्चों को आगे बढ़ने का संदेश देते हुए, शहीदों की उन कुर्बानियों को याद दिलाया, जिनकी वजह से आज हम खुली हवा में सांस ले रहे हैं।
इस मौके पर ज़ेवर में श्री जमील खांन, डॉ इब्राहिम खां, हसीन खां, जफरू नेता जी, जियाउद्दीन खां, रूकमुद्दीन खां, गफूर खां, हसन खां, बिलाल खां तथा शांति देवी राजकीय महाविद्यालय के प्रोफेसर नवीन चंद्र लोहनी आदि लोग मौजूद रहे।
